
TLHOKOMELO

DIPOTŠIŠO TŠEO DI 
BOTŠIŠWAGO GANTŠI

Sepedi

Go tla diragala eng ka nna ge nka emiša ka go lefela 
tefelo ya ka ya tlhokomelo ya ngwana ntle le toka?  

Go tla tšweletšwa taelo ya tiragatšo ya setšhaba, toka ya 
tiragatšo go ya ka karolo ya 27 ya molao wa tlhokomelo,  
tefi šo ya ditefelo go ya ka karolo ya 28 le tefi šo ya melato.

KHA RI UNDE



Ke bokae yeo e swanetšego go lefelwa bjalo ka tšhelete  
ya tlhokomelo? 

Tšhelete yeo e swanetšwego go lefelwa ya tlhokomelo e tla 
laolwa ke dinyakwa tša ngwana le bokgoni bja batswadi bja 
tšhelete.

Ke ka mengwaga ye mekae moo o swanetšego go emiša go 
lefela tšhelete ya tlhokomelo? 

Tšhelete ya tlhokomelo e swanetše go lefelwa go fihlela 
ngwana a kgona go ihlokomela.  

Go direga eng ge motho yoo a lefelago tšhelete ya 
tlhokomelo ya ngwana a ka hlokofala? 

Tšhelete ya tlhokomelo e swanetšwe go lefelwa go tšwa go 
leruo la mohu go lefelela tlhokomelo ya bokamoso.  

 Go direga eng ge ngwana a fihlela mengwaga ye 18 
gomme a sa kgone go ihlokomela? 

Tefelo ya tlhokomelo e tla tšwela pele go fihlela ge ngwana 
a kgona go ihlokomela.  Eupša ge go le bjalo, tefelo ya 
tlhokomelo e swanetše go ya ka akhaonteng ya ngwana ya 
panka.  

A na nka oketša/fokotša tšhelete ya tlhokomelo ka morago 
ga ge taelo e se no tšwa? 

Ee, o ka dira kgopelo ya go fokotša/oketša tšhelete, kudu ge 
eba maemo a ditšhelete a fetogile go wena.  

Ke ditokumente dife tšeo ke di hlokago go dira kgopelo ya 
tlhokomelo? 

Pukwana ya boitsebišo, setifikeiti sa matswalo sa ngwana, 
ditatamente tša panka tša bobedi bja batswadi, lenaneo la 
ditshenyagelo tša ngwana, lenaneo la ditshenyagelo tša bobedi 
bja batswadi, bj.bj.  

A nka dira kgopelo ya tlhokomelo le g eke dula le tate/mme 
wa ngwana? 

Ee, o ka dira kgopelo ya tlhokomelo ge e ba yo mongwe wa 
batswadi ga a tšee maikarabelo a go hlokomela ngwana.  

Ke mang a swanetšego go lefela tlhokomelo?

Ke taelo ya molao go bobedi bja batswadi ba nama, 
bomakgolo goba mohlokomedi wa molao wa ngwana go lefela 
tlhokomelo.  

A nka nyaka tšhelete ya tlhokomelo go bomakgolo?

Ee, tšhelete ya tlhokomelo e ka nyakwa go bomakgolo ba nama 
ge eba batswadi ga ba kgone go lefela tšhelete ya tlhokomelo.  

A na tlhlokomelo ke maikarabelo a batswadi ba nama fela? 

Aowa, motho ofe goba ofe yoo a na go le maikarabelo a go 
godiša ngwana, e ka ba mohlokomedi wa molao, batswadi ba 
go thwala le bomakgolo ba ngwana, ge eba batswadi ba nama 
ga ba kgone go ka lefela tšhelete ya tlhokomelo.  

Ke ka lebaka la eng o swanetše go lefela tšhelete ya 
tlhokomelo? 

O swanetše go lefela tšhelete ya tlhokomelo go godiša ngwana 
le gore a phele gabotse, gape go akaretša kabelo ya dijo, 
diaparo, bodulo, tlhokomelo ya maphelo le thuto.  

A na go ga gapeletšega go lefela tšhelete ya tlhokomelo? 

Ee, go ga gapeletšega go lefela tšhelete ya tlhokomelo.  

Ke kae moo o swanetšego go lebiša kgopelo ya gago ya 
tlhokomelo? 

Go kgorotsheko efe goba efe ya maseterata wa selegae moo 
mokgopedi le/goba ngwana a dulago gona.  

A nka ya go kgorotsheko efe goba efe ya maseterata mo 
nageng go dira kgopelo ya ka ya tlhokomelo? 

Ee, o ka ya go kgorotsheko efe goba efe ya maseterata wa 
selegae moo wena le/goba ngwana a dula gona.  

Tšhelete ya tlhokomelo e lefelwa ga kae? 

Tšhelete ya tlhokomelo e swanetše go lefelwa kgwedi ye 
nngwe le ye nngwe ka matšatši ao go dumelelanwego ka wona 
ke maloko a mabedi gape a dumeletšwe ke kgorotsheko.  


